
Suġġett: Ir-reviżjoni tal-approċċ standardizzat għal riskju ta' kreditu min-naħa tal-Kumitat ta' Basel  

Il-Kumitat ta’ Basel dwar is-Superviżjoni Bankarja qed jikkonsulta dwar proposti dwar rekwiżiti kapitali 
għal riskji operazzjonali u ta’ kreditu, billi jiġu riveduti l-approċċi ta' mudelli interni u standardizzati. Ir-
reviżjoni tista’ twassal għal żieda sostanzjali fir-rekwiżiti kapitali, li jistgħu jaffettwaw b’mod negattiv il-
kapaċità tal-banek li jsellfu lill-ekonomija reali. Il-BĊE, fir-Reviżjoni tal-Istabilità Finanzjarja tiegħu għall-
2016, enfasizza wkoll li hemm riskji marbuta ma’ żieda globali fir-rekwiżiti kapitali għall-banek Ewropej. 
Filwaqt li titqies ir-reviżjoni prevista tas-CRR, u mingħajr ma jiġi rrinunzjat l-għan tat-tisħiħ tal-istabilità 
finanzjarja u s-settur bankarju u li jiġu vvalutati sewwa r-riskji, qed nistaqsu lill-Kummissjoni: 

1. Kif tista’ l-Kummissjoni tiżgura li żieda ulterjuri fir-rekwiżiti kapitali mhux se twassal għal effetti 
negattivi u tnaqqas il-kapaċità tas-self tal-banek, b’mod partikolari fir-rigward ta’ korporattivi u 
SMEs?  

2. X’biħsiebha tagħmel il-Kummissjoni biex tgħaqqad flimkien il-ħtieġa li tkun garantita sistema 
bankarja aktar reżiljenti u l-ħtieġa li jissaħħaħ l-iffinanzjar għall-ekonomija reali?  

3. X’biħsiebha tagħmel il-Kummissjoni biex tikkollabora mal-Kumitat ta’ Basel sabiex jinkisbu l-aqwa 
proposti? 

4. Il-Kummissjoni kif biħsiebha tiżgura li l-piżijiet tar-riskju jkunu aġġustati fuq il-bażi ta’ data valida? 

